
ACTA DA SESIÓN EXTRAORDINARIA DO PLENO DA CORPORACIÓN DO
CONCELLO DE VALDOVIÑO, CELEBRADA EN DATA VINTE E NOVE DE
XUÑO  DE DOUS MIL VINTE E TRES. 

Expediente: 2023/G010/000013

Valdoviño, 29  de xuño de 2023. 
Hora: 10:10
Lugar: Salón de Sesións da Casa do Concello
Primeira convocatoria 
Celebración sesión extraordinaria, previa convocatoria emitido o decreto 335/2023 de 26
de xuño,  para a que se reúnen baixo a Presidencia do Sr. Alcalde, don Alberto González
Fernández, os/as concelleiros/as: 

PSdeG- PSOE:  
Rosa Ana García López
Sergio Saavedra Gutiérrez 
Benito Manuel Vega Fernández 
Tamara Sabín Caamaño
Germán Gómez Senra

PP: 
Ana María Díaz López
Ana Ángeles Arroyo Pérez
Cristóbal Colón Leira
Kristel Testa Ameneiros  

BNG:
Andrés Rodríguez Rodríguez
Verónica Hermida García

Non asiste por causas xustificadas, o concelleiro do PsdeG-PSOE, Alejandro Antonio
García Sousa.

Asistidos da secretaria municipal, dona Carlota González Navarro.
Abre a sesión o Presidente vista a existencia de  quorum /totalidade dos membros/, para
entrar nos asuntos  da Orde do Día: 

1º.-  APROBACIÓN  DA  ACTA  DA  SESIÓN  CONSTITUTIVA  DA
CORPORACIÓN  E  ELECCIÓN  DE  ALCALDE  DE  DATA  17  DE  XUÑO  DE
2023.- 

O Pleno da Corporación, en votación ordinaria e por unanimiade dos asistentes á sesión:
(12 membros dos 13 que a compoñen), acordou a aprobación da acta meritada. 

2º.-  COÑECEMENTO  POLO  PLENO  DA  COMPOSICIÓN  DOS  GRUPOS
POLÍTICOS MUNICIPAIS E OS SEUS VOCEIROS.- 

Dáse conta ao pleno dos membros que integran cada grupo municipal e dos voceiros dos
grupos e os seus suplentes, conforme aos escritos que presentaron por rexistro, dentro dos
cinco días seguintes ao da constitución da Corporación.

Grupo municipal PsdeG-PSOE.-

D. ALBERTO GONZÁLEZ FERNÁNDEZ
Dª ROSA ANA GARCÍA LÓPEZ
D. SERGIO SAAVEDRA GUTIERREZ
D. BENITO MANUEL VEGA FERNÁNDEZ
Dª. TAMARA SABIN CAAMAÑO
D. ALEJANDRO ANTONIO GARCÍA SOUSA
D. GERMÁN GÓMEZ SENRA

VOCEIRA.- ROSA ANA GARCIA LÓPEZ
SUPLENTE.- SERGIO SAAVEDRA GUTIERREZ.

Grupo Municipal Partido Popular:

D. ANA MARIA DÍAZ LÓPEZ 
DONA ÁNGELES ARROYO PÉREZ
DON CRISTÓBAL COLÓN LEIRA
DONA KRISTEL TESTA AMENEIROS

VOCEIRA.- DONA ANA MARÍA DÍAZ LÓPEZ
SUPLENTE.- DONA ANA ÁNGELES ARROYO PÉREZ

Grupo Municipal BNG.-

DON ANDRÉS RODRÍGUEZ RODRÍGUEZ
DONA VERÓNICA HERMIDA GARCÍA

VOCEIRO .- DON ANDRÉS RODRÍGUEZ RODRÍGUEZ
SUPLENTE.- DONA VERÓNICA HERMIDA GARCÍA

O Pleno da Corporación tomou razón.

3º.  -  PROPOSTA  DE  APROBACIÓN  DE  PERIODICIDADE  DAS  SESIÓNS  
ORDINARIAS PLENARIAS.-

Proposta da Alcaldía-Presidencia:

“Para  dar  cumprimento  o  disposto  nos  artigos  38  e  78   do  RD2568/1986  de  28  de
novembro, polo que se aproba o  Regulamento de Organización, funcionamento e réxime
xurídico das Entidades Locais, artigo 46 da Lei 7/1985, de 2 de abril, reguladora das
bases de réxime local e demais  disposicións concordantes, someto a consideración do
Pleno aprobar a seguinte PROPOSTA: 

PRIMEIRO.-  O  Pleno  do  Concello  de  Valdoviño  celebrará  sesión  ordinaria,  con
periodicidade mensual, o PRIMER XOVES  DE CADA MES ÁS 20:00 HORAS. No
caso de que coincida  en festivo trasladarase ao XOVES hábil seguinte.

No mes de xullo e agosto decidirase a data, en función das necesidades dos servizos.

SEGUNDO.-  Facultar  á  Alcaldía-Presidencia  para  todos  aqueles  actos  que  sexan
necesarios para a execución do presente acordó”.

/Documento asinado electrónicamente polo sr. alcalde/

O Pleno da Corporación, en votación ordinaria e por unanimidade dos asistentes á
sesión, acordou a aprobación da proposta de Alcaldía que antecede.
Resultado da votación: 12 votos favorables (6 votos do PSdeG-PSOE; 4 votos do PP  e
2 votos do BNG).

4º.-  DAR  CONTA  DE  DECRETOS  DE  ALCALDÍA  (NOMEAMENTO
TENENTES  DE  ALCALDE,  XUNTA  DE  GOBERNO  E  DELEGACIÓN  DE
ÁREAS).- 

Dáse conta ao Pleno dos decretos de Alcaldía, ditados ámbolos dous en data de 26.06.23,
con rexistros número 336/2023, relativo ao nomeamento de Tenentes de Alcalde e Xunta
de Goberno Local e número 337/2023 relativo ás Delegacións de Áreas pola Alcaldía,
cuio contido, de seguido se reproduce literal: 

Decreto 336/2023: 

“DECRETO DA ALCALDIA-PRESIDENCIA

Descripción decreto : Nomeamento de Tenentes de Alcalde e Xunta de Goberno 

Resultando que o pasado día 17 de xuño de 2023 tivo lugar a constitución do Concello de
Valdoviño, coma consecuencia das eleccións locais celebradas o vinte e oito  de maio e
resultando proclamado Alcalde o que suscribe, 

Vistos os artigos 20.1 e 23.3 da Lei 7/1985, de  2 de abril,  reguladora das Bases do
Réxime  Local, e artigos   46 e 48 do Real Decreto 2568/1986, de 28 de novembro, polo
que se aproba o Regulamento de Organización, Funcionamento e Réxime Xurídico das
Entidades Locais, de 28 de novembro de 1986  pola presente RESOLVO:

PRIMEIRO.- Nomear Tenentes de Alcalde ós seguintes Concelleiros:

1º.- Don ROSA ANA GARCÍA LÓPEZ

2º.- Don  SERGIO SAAVEDRA GUTIÉRREZ

3º.- Don BENITO MANUEL VEGA FERNÁNDEZ

4º.- Dona TAMARA SABÍN CAAMAÑO

SEGUNDO.- Corresponde ós nomeados, polo mesmo orde, sustituirme na totalidade das
miñas funcións, nos casos de ausencia, enfermidade ou impedimento que me imposibilite
para o exercicio das miñas atribucións; así como nos supostos de vacante ata que tome
posesión o novo Alcalde.

TERCEIRO.- A Xunta de goberno local que estará presidida por esta Alcaldía  e que
estará integrada polos anteditos Tenentes de Alcalde,  terá as seguintes atribucións:

A) A asistencia permanente e asesoramento ó Alcalde no exercizo das súas atribucións.

B) As atribucións que esta Alcaldía, de forma expresa delega na mesma e que son as
seguintes:

1.- A concesión de toda clase de licenzas; agás as licenzas de obra menor.

2.-  As  contratacións  e  concesións  de  toda  clase  de  obras,  servizos  e
subministros, ás que fai referencia o artigo 21.1.ñ) da Lei 7/1985, de 2 de abril, que teñan
un importe superior 3.005,06 euros.

3.- A aprobación dos proxectos de obras  e  de servizos cando sexa competente
para a súa contratación ou concesión e estean previstos no  Presuposto.

4.- Dispoñer gastos con contía superior a 3.005,06 euros, dentro dos límites que
competan ó Alcalde e os expresamente previstos nas Bases de Execución do Presuposto
Municipal, así  como aprobar as  facturas que correspondan ó desenvolvemento normal
do presuposto municipal e que fosen recibidas polo Servizo de Intervención-Tesourería,
sempre que a contía individual de cada unha exceda de 3.005,06.

5.-  A  aprobación  dos  instrumentos  de  planeamento  de  desenvolvemento  do
Planeamento xeral non expresamente atribuídas ó pleno, así como os instrumentos de
xestión urbanística e dos proxectos de urbanización.

6.-  Organizar  os  servicios  de  recadación  e  tesourería,  sen  perxuizo  das
facultades do pleno para aprobar as formas de xestión deses servicios.

7.- A aprobación das certificacións de obras, cando a súa  contía  supere os
3.005,06 euros, así como as actas de recepción de obras, servizos e suministros  dos que
sexa competencia súa a contratación.

8.-  Informa-los  expedientes  relativos  a  actividades  clasificadas,  así  como
informar en expedientes relacionados coa concesión de licenzas urbanísticas.

9.- A adquisición de bens  inmobles e dereitos suxeitos á lexislación patrimonial
cando o seu valor  non supere  o  10% dos recursos ordinarios  do  Presuposto nen o
importe de 3 millóns de euros, así coma a enaxenación do patrimonio, cando o seu valor
non supere a porcentaxe nen a contía indicada.

 A Xunta de goberno local celebrará sesión ordinaria semanalmente os xoves, ás 9 horas e
30 minutos. 

CUARTO.- Que queden derrogados Decretos, acordos, resolucións e calquera outro acto
ou norma municipal que se opoña a este acordo.

QUINTO.- Publicar no Boletín Oficial  da Provincia os nomeamentos efectuados,  que
surtirán  efecto  dende  o  día  de  hoxe,  con  independencia  da  data  de  publicación,  de
conformidade co previsto no artigo 44 do ROFRXEL.

SEXTO.- Notificar os nomeamentos aos interesdos e dar conta desta resolución ao Pleno
da Corporación na primeira sesión que celebre

/Documento asinado electrónicamente polo sr. alcalde/”

Decreto 337/2023: 

“DECRETO DE ALCALDIA-PRESIDENCIA

Descripción decreto :  Delegacións de áreas pola Alcaldía Presidencia 

Resultando que o pasado día 17 de xuño de 2023 tivo lugar a constitución do Concello de
Valdoviño,  coma  consecuencia  das  eleccións  locais  celebradas  o  vinte  e  oito    de
maio/2023 e resultando proclamado Alcalde o que suscribe, 

De conformidade co preceptuado nos artigos 23.4 da Lei 7/1985, de 2 de abril, reguladora
das Bases do Réxime Local e 43 e 44 e 114 e 115  do Real Decreto 2568/1986, de  28  de
novembro,  polo  que  se  aproba  o  Regulamento  de  Organización,  Funcionamento  e
Réxime Xurídico das  Entidades Locais, e co fin de conquerir  unha maior celeridade e
eficacia na xestión municipal, 

En  uso  das  atribucións  que  me  están  conferidas  polos  preceptos  legais  citados,
RESOLVO:

PRIMEIRO.- Outorgar as delegacións especiais que se sinalan a favor dos concelleiros
seguintes:

.-  Planificación  Territorial,  deportes  e  Xestión  Administrativa.-  Don  SERGIO
SAAVEDRA  GUTIERREZ.

.- Cultura, Educación, Xuventude, Servizos Sociais, Sanidade e Turismo.- Dona ROSA
ANA GARCÍA LÓPEZ e Dona TAMARA SABIN CAAMAÑO. 

.- Obras e equipamentos.- ALEJANDRO ANTONIO GARCÍA SOUSA.

.- Servizos.- DON BENITO VEGA FERNÁNDEZ.

.- Infraestruturas viarias.- DON GERMAN GÓMEZ SENRA

A ALCALDÍA ocuparase de forma unitaria do desenvolvemento territorial e económico.

Por imperativo legal a delegación especial comprende a dirección interna e xestión do
servizo  ou  áreas  que  se  delegan,  pero  sen  capacidade  resolutiva  mediante  actos
administrativos que afecten a terceiros; o ámbito de actuación dos asuntos a que se refiren
as delegacións será o correspondente a todo o término municipal.

SEGUNDO.- O presente Decreto de delegación da atribucións surtirá efecto dende o día
seguinte á presente resolución.

TERCEIRO.- Do presente Decreto darase conta  ao Pleno na primeira sesión que celebre
notificándose aos designados e publicarase no Boletín oficial da Provincia sen prexuizo
da súa efectividade dende o día seguinte á súa sinatura así coma na web municipal ao

abeiro da lei 19/13 de 9 de decembro, de transparencia, acceso á información pública e bo
goberno. 

CUARTO.- Quedan derrogados cantos decretos anteriores teña ditados esta Alcaldía en
materia de delegación de competencias e sinatura.

/Documento asinado electrónicamente polo sr. alcalde/”

O  Concello Pleno tomou coñecemento de ámbolos dous decretos co seu contido. 

5º.- PROPOSTA DE CREACIÓN, COMPOSICIÓN E FUNCIONAMENTO DAS
COMISIÓNS INFORMATIVAS.- 
Proposta: 

“Considerando que é inherente ao sistema democrático que o goberno dos Concellos sexa
ostentado  pola  maioría  natural  pero  conxugando  este  principio  se  fose  posible  coa
participación de todas as forzas políticas en todos os órganos colexiados.

Sendo un principio do bo goberno que aquel que ten a responsabilidade de gobernar debe
de estructurar á adminsitración e polo tanto os órganos decisorios e consultivos da forma
más  idónea  para  a  defensa  dos  intereses  xerais   intentando  que  exista  unha  maior
participación dos representantes políticos tanto nas tareas de goberno coa finalidade de
lograr unha eficacia na súa actuación con economía de medios persoais e materiais, coma
no traslado da información e consulta ós grupos municipais sempre que se considere
necesaria por parte desta Alcaldía.

Polo tanto e a efectos de dar cumprimento o disposto no artigo 38 do ROF e diposicións
concordantes popoño o Pleno para a súa aprobación se procede a seguinte 

PROPOSTA:

PRIMEIRO.- Crear as seguintes Comisións informativas de cáracter permanente:

.- Comisión Especial de Contas, de existencia preceptiva segundo o artigo 116 da Lei
7/1985 de 2 de abril acordando o seu carácter permanente que terá como cometido o
informe das contas da Corporación, especialmente as anuais do Presuposto; supervisión
de todas as contas municipais; informe das reclamacións, reparos e observacións que se
formularan ás contas durante a  súa exposición ó público e emisión de ditames sobre
calquera asunto de orde económico, cando o solicitara a Alcaldía, o Pleno ou a Xunta de
Goberno.

.- Comisión informativa de  Planificación Territorial e Xestión Administrativa.-  

Terá como cometido a planificación urbanística, en todos os seus niveis,  coordinación da
redacción do planeamento xeral o réxime do solo, ordenanza de uso e todo o relacionado
coa  actividade  urbanística  municipal,  control  sobre  o  cumprimento  da  normativa  en
instalacións  nocivas,  perigosas  ou  molestas;  protección,  conservación  e  xestión  dos
recursos medioambientais, tanto naturais coma culturais do término municipal,; todo tipo
de  actuacións  de  desenvolvemento  económico,  encamiñadas  aos  sectores  produtivos,
industriais  e  de  comercio,  terá  coma  cometido  o  informe  de  asuntos  relativos  a
contribucións e impostos, taxas e arbitrios, a  ingresos municipais; operacións de crédito

e,  en  xeral,  todo  o  relacioando  coa  facenda  municipal,  sen  prexuízo  das  atribucións
específicas  da  Comisión  especial  de  Contas;  así  como  o  fomento  de  actividades  e
promoción  de  instrumentos  de  desenvolvemento  local;  fomento  das  actividades
deportivas  municipais,  así  coma  outras  materias  que  non  sexan  competencia  doutra
comisión  e  estean  relacionadas  coas  anteriores.  Así  coma  a  xestión  de  deportes  no
municipio.

.- Comisión informativa de Educación, Cultura, Xuventude, Servizos Sociais, Sanidade e
Turismo.-

Terá  como  cometido  a  relación  cos  centros  educativos,  coas  asociacións,  coa
participación vecinal, o relacionado coas exposicións, museos, arquivos, biblioteca e toda
clase de actividades culturais, promoción da Xuventude, desenvolvemento e control dos
programas  sanitarios  públicos  dentro  das  competencias  municipais,  control  sobor  da
calidade dos elementos medioambientais e de consumo, planificación e seguimento da
atención social  a  persoas  con especiais  dificultades  económicas  e  doutra  natureza  do
benestar social,  promoción, fomento e oferta de todo tipo de actividades turísticas,  así
coma outras materias que non sexan competencia doutra comisión e estean relacionadas
coas anteriores.

.- Comisión informativa de Obras e Servizos.-

Terá como cometido o desenvolvemento de programas e planes de obras públicas do
municipio,  o  mantemento  e  conservación  de  infraestructuras  e  de  servizos,  e  de
mantemento e conservación de espazos naturais, así coma outras materias que non sexan
competencia doutra comisión e estean relacionadas coas anteriores.

En aplicación do artigo 125 do ROF cada Comisión informativa estará integrada por sete
membros:  TRES   representantes  do   grupo  municipal  PSdeG-PSOE  máis  o  Sr.
Alcalde,  DOUS  representantes  do  grupo PP,   UN representante do grupo  do
BNG.

Debendo  os  grupos  citados  dar  a  asdscrición  concreta  dos  membros,  que  en
representación de cada grupo van formar parte das Comisión no prazo de tres días hábiles
dende a data de celebración do Pleno  no que se aprobe a constitución e composición da
citada Comisión mediante escrito do voceiro do grupo municipal dirixido ao Alcalde e do
que se dará conta  no primeiro  Pleno que se celebre;  podendose designar un suplente por
cada titular.

Réxime de reunións e funcionamento:- 

A  periodiciade  das  Comisiones  Informativas  ordinarias;  será  mensual,  o  xoves  da
semana  anterior á celebración do Pleno Ordinario, en horario de mañá  e sempre que
fora necesaria a súa celebración tanto para a deliberación dos asuntos do Pleno ou para a
información ós Grupos.

En todo o non previsto neste acordo estarase ao  disposto na normativa de aplicación.

SEGUNDO.- A Presidencia das Comisións informativas corresponderá  o Sr. Alcalde.
En casos de ausencia do Sr. Alcalde, poderá presidir a Comisión Informativa o Delegado
da Área.

TERCEIRO.-  Facultar  a  Sr.  Alcalde-Presidente   para  todos  aqueles  actos  que  sexan
necesarios para a execución do presente acordo.”

/Documento asinado electrónicamente polo sr. alcalde/

O Pleno da Corporación, en votación ordinaria e por unanimidade dos asistentes á
sesión, acordou a aprobación da proposta de Alcaldía que antecede.
Resultado da votación: 12 votos favorables (6 votos do PSdeG-PSOE; 4 votos do PP  e
2 votos do BNG).

6º.- PROPOSTA DE REPRESENTANTES DA CORPORACIÓN EN ÓRGANOS
COLEXIADOS, QUE SEXAN COMPETENCIA DO PLENO.- 

PROPOSTA DA ALCALDIA:

“Constituída a Corporación de Valdoviño, procede agora en cumprimento do 38.c) do
ROF efectuar o nomeamento dos representantes da Corporación en órganos colexiados,
polo que esta Alcaldía PROPÓN ao Pleno:

PRIMEIRO.- Nomear como representante do Concello de Valdoviño, ante os  Consellos
Escolares  a Dona ROSA ANA GARCÍA LÓPEZ.

SEGUNDO.-  Nomear  como  representante  do  Concello  de  Valdoviño,  ante  a
Mancomunidade  de  Municipios  de  Ferrolterra  ao  Sr.  Alcalde,  D.  ALBERTO
GONZÁLEZ FERNÁNDEZ.

TERCEIRO.-  Nomear  como  representante  do  Concello  de  Valdoviño  no  Grupo  de
Acción Costeira –GALP 1- A MARIÑA-ORTEGAL, a Don ALBERTO GONZÁLEZ
FERNÁNDEZ.

CUARTO.-  Nomear  como  representante  do  Concello  de  Valdoviño  no  Grupo  de
Desarrollo Rural (GDR Seitura 22) a Don ALBERTO GONZÁLEZ FERNÁNDEZ.

 Notificar o presente acordo aos concelleiros/as nomeados/as así como dar traslado dos
nomeamentos ás Entidades sinaladas para a  toma do seu coñecemento e aos debidos
efectos.

QUINTO.- Facultar ao Alcalde-Presidente para todos aqueles actos que sexan necesarios
para a a execución do presente acordo.”

/Documento asinado electrónicamente polo sr. alcalde/

O Pleno da Corporación, en votación ordinaria e por unanimidade dos asistentes á
sesión, acordou a aprobación da proposta de Alcaldía que antecede.
Resultado da votación: 12 votos favorables (6 votos do PSdeG-PSOE; 4 votos do PP  e
2 votos do BNG).

7º.-  DETERMINACIÓN  DE  RETRIBUCIÓNS,  INDEMNIZACIÓNS  E
ASISTENCIAS.- 

Proposta: 

“De conformidade co disposto no artigo 75 da lei 7/1985, de 2 de abril, reguladora das
bases do réxime local, na súa redacción dada pola Lei 14/2000, de 28 de decembro, de
medidas  fiscais,  administrativas  e  de  orden  social,  propoño  o  Pleno  do  Concello  de
Valdoviño para a súa aprobación se procede da seguinte   

PROPOSTA; 

PRIMEIRO.-  Asistencias: 

Tódolos  membros  da  Corporación,  agás  os  que  desempeñasen   o  seu  cargo  con
dedicación  exclusiva  ou  parcial,  percibirán  asistencias  pola  concurrencia  efectiva  ás
sesións dos órganos colexiados dos que formen parte, nas seguintes contías:

.- Por asistencia a Plenos: Cento cincuenta   euros (150 euros) por sesión.

.- Por asistencia á  Xunta de goberno local, cen euros  (100 euros) por sesión.

.- Por asistencia a   Comisións informativas e Mesas de contratación cen   (100 euros)
por Comisión e por Mesa.

SEGUNDO.- Dietas e gastos de locomoción: 

Aqueles membros da corporación que realicen comisións de servicio fóra do término
municipal  terán  dereito  a  ser  indemnizados  mediante  axudas  de  custo  polo  importe
establecido para o grupo I no Real Decreto 462/2002, de 4 de maio, sobre indemnizacións
por razón do servicio, da seguinte maneira:

- Dieta enteira, nos casos con pernocta.

- Media dieta, noutro caso.

A indemnización que se percibirá como gasto da viaxe polo uso do vehículo particular en
comisión de servicio será a cantidade por quilómetro percorrido que se indica no Real
Decreto  citado  no  punto  anterior  e  demáis  normas  posteriores  de  actualización.  Nos
restantes casos, indemnizaráse polo importe do billete ou pasaxe empregada.

TERCEIRO.- Que queden derogados Decretos, acordos resolucións e calquera outro acto
ou norma municipal que se opoña a este acordo; sendo obxeto de exposición publica
quince días para alegacións e entendendose o acordo como definitivo de non presentarse
alegacións”.

/Documento asinado electrónicamente polo sr. alcalde/

O Pleno da Corporación, en votación ordinaria e por unanimidade dos asistentes á
sesión, acordou a aprobación da proposta de Alcaldía que antecede.
Resultado da votación: 12 votos favorables (6 votos do PSdeG-PSOE; 4 votos do PP  e
2 votos do BNG).

8º.- APROBACIÓN DE ADICACIÓN EXCLUSIVA.- 
PROPOSTA DA ALCALDÍA:

 Designación membro da Corporación con adicación exclusiva.

“De conformidade co disposto no artigo 75 da Lei 7/1985, de 2 de abril, Reguladora das
Bases do Réxime Local segúndo redacción dada pola Lei 14/2000, de 29 de decembro, de

Medidas Fiscales, Administrativas e do Orden Social, Disposición Adicional nonaxésima
da Lei 22/2013, do 23 de decembro, de orzamentos xerais do estado para o ano 2014, 13
do Real Decreto 2568/1986, de 28 de novembro polo cal aprobase o Regulamento de
Organización, Funcionamiento e Réxime Xurídico das Entidades Locais e o artigo 225 da
Lei 5/1997, de 22 de xullo, de Administración Local de Galicia. 

Vista a Carta Europea da Autonomía Local, feita en Estrasburgo o 15 de outubro de 1985
e ratificada por España o 20 de xaneiro de 1988 (BOE núm. 47, de 24 de febreiro de
1989). A Carta constitué un verdaderio Convenio internacional, vixente en España desde
o día 1 de marzo de 1989, e polo tanto o seu contido constitué un elemento interpretativo
esencial daquel dereíto, na medida en que incida no mesmo. Concretamente, o art. 7 da
Carta declara o siguiente: 

«7. Condiciones del ejercicio de responsabilidades en el ámbito local.-- 1. El Estatuto de
los representantes locales debe asegurar el libre ejercicio de su mandato.

2.  Debe  permitirse  la  compensación  financiera  adecuada  a  los  gastos  causados  con
motivo del ejercicio de su mandato, así como si llega el caso, la compensación financiera
de los beneficios perdidos o una remuneración del trabajo desempeñado y la cobertura
social correspondiente.

3. Las funciones y actividades incompatibles con el mandato del representante local no
pueden ser fijadas más que por Ley o por principios jurídicos fundamentales.» 

PROPOÑO A ADOPCIÓN DO SEGUÍNTE ACORDO:

PRIMEIRO. Determinar que os cargos de delegacións que se dirán e que así o requiren
polo seu volume, responsabilidade e adicación realicen as súas funcións en réxime de
adicación exclusiva total,  debendo ter unha presenza efectiva mínima no Concello de
37,50 horas semanais polos seguintes motivos: 

 Volume de traballo.

  Responsabilidade.

  Necesidade de atención prioritaria 

1. Alcaldía-Presidencia : Don Alberto González Fernández. 

SEGUNDO. Establecer a favor do membro da Corporación que desempeñe o seu cargo
en réxime de adicación exclusiva as retribucións que a continuación se relacionan, que se
percibirán en catorce pagas, doce correspondentes ás diferentes mensualidades do ano e
as dous restantes correspondentes ás mensualidades de xuño e decembro, e darlle de alta
no réxime xeral da Seguridade Social; esta corporación deberá asumir o pagamento das
cotas empresariais que corresponda.

 — Alcaldía-Presidencia : 52.272,61 €.

TERCEIRO. O presente acordo terá efectos retroactivos dende a data de celebración da
sesión constitutiva da Corporación municipal na que se procedeu a elección do Alcalde-
Presidente do Concello (dende o 17/06/2023) e de conformidade co disposto no artigo
39.3 da Lei 39/2015. 

CUARTO. Publicar de forma íntegra no Boletín Oficial da Provincia o acordo do Pleno,
para os efectos do seu xeral coñecemento.

QUINTO. Notificarlle o dito acordo ao interesado e ao Servizo de Persoal e Intervención
para o seu coñecemento e para os efectos oportunos». 

Valdoviño, 17 de xuño de 2023
 O Alcalde,
 Asdo. Alberto González Fernández”

Sometida  a  proposta  a  votación:  resultou  6  votos  a  favor  e  6  votos  en  contra,
entendendose aprobada ao ostentar a Alcaldía o voto de calidade. 

Sen máis asuntos que tratar, o Sr. Alcalde- Presidente, da por rematada e levanta a sesión
sendo ás dez horas e vinte   minutos deste día, do que como Secretaria, estendo a presente
Acta e CERTIFICO.

/Documento  datado e  asinado electrónicamente  pola  secretaria  municipal  e  polo  sr.
Alcalde na marxe esquerda/

